
Semasa

Semenjak tahun 2011, Gabungan Persatuan-Persatuan 
Pengguna Malaysia (FOMCA) telah mengadakan Bulan 
Kewangan Berhemat pada setiap bulan Oktober. Pada 
tahun ini, FOMCA dengan kerjasama Persatuan Bank 
Bank Dalam Malaysia telah mengadakan program ini 
buat kali yang ketiga, yang telah dirasmikan oleh Encik 
Abu Hassan Alshari Yahaya, Penolong Gabenor Bank 
Negara Malaysia. 

Program Bulan Kewangan Berhemat bertujuan untuk 
memberikan penekanan tentang kepentingan celik 
kewangan sebagai kemahiran hidup bagi semua 

Kementerian Perdagangan Dalam 
Negeri, Koperasi dan Kepenggunaan
No 13, Persiaran Perdana, Presint 2, 
Pusat Pentadbiran Kerajaan Persekutuan, 
62623 Putrajaya. 
Sesawang : www.kpdnkk.gov.my 
Hotline  : 1-800-886-800 
Tel  : 03-8882 5500 
Faks  : 03-8882 5762

Cetakan

Percetakan Asas Jaya (M) Sdn Bhd
No. 5B Tingkat 2, Jalan Pipit 2 
Bandar Puchong Jaya, 
47100 Puchong Jaya 
Selangor Darul ehsan

orang, mendidik rakyat Malaysia tentang cara untuk 
membangun dan mengekalkan tabiat serta perilaku 
kewangan yang sihat untuk kesejahteraan kewangan 
mereka, dan mengutarakan isu dan aduan pengguna 
tentang sektor perbankan dan kewangan. 

Tema Bulan Kewangan Berhemat ialah “Tanggungjawab 
Kewangan Bermula Dengan Saya”, iaitu tema yang telah 
digunakan semenjak tahun 2011 lagi.

Pelbagai program diadakan sepanjang Bulan Kewangan 
Berhemat, iaitu latihan kewangan untuk pra persekolahan, 
pendidikan kewangan untuk eksekutif muda, ceramah 
kesedaran kewangan di sekolah dan institusi pengajian 
tinggi, bengkel kewangan untuk komuniti, khususnya 
golongan belia dan wanita, serta pendidikan pelaburan 
untuk pemimpin masyarakat. 

Amalan kewangan rakyat Malaysia pada masa ini 
amat membimbangkan. Hutang isi rumah negara telah 
mencecah 83 peratus daripada Keluaran Dalam Negara 
Kasar, iaitu merupakan antara yang tertinggi di dunia. 
Begitu juga jumlah rakyat Malaysia yang muflis semakin 
meningkat. Antara tahun 2005 hingga November 2011, 
terdapat 103,827 yang telah diisytiharkan muflis. 
Daripada jumlah tersebut, 32.3 peratus adalah golongan 
berusia antara 35 hingga 44 tahun, manakala 17.6 
peratus pula berumur 25 hingga 34 tahun.

Berdasarkan kajian yang dilakukan oleh KWSP 
pada tahun 2003, 50 peratus pencarum KWSP telah 
menghabiskan wang caruman tersebut dalam tempoh 
5 tahun. Dalam keadaan hayat rakyat Malaysia yang 
boleh mencapai 75 tahun, masalah caruman KWSP 
sudah tentu amat membimbangkan.

Pada masa ini terdapat pelbagai pihak yang mengadakan 
program pendidikan kewangan. Namun tidak terdapat 
integrasi antara program-program tersebut sehingga 
menyebabkan berlaku pertindihan sasaran yang terlibat 
dengan program tersebut. Oleh itu, penubuhan sebuah 
Suruhanjaya Pendidikan Kewangan diperlukan bagi 
menyelaraskan semua program berkaitan pendidikan 
kewangan.

Bulan Kewangan 
Berhemat 2013: 
Tanggungjawab 

Kewangan Bermula 
Dengan Saya 

Standard

Kandungan 
Merkuri Dan 
Kadmium Yang 
Berlebihan 
Dalam Bateri
Majlis Pengguna Hong Kong mendesak supaya 
pengeluar bateri supaya tidak menggunakan merkuri 
dan kadmium dalam pembuatan bateri untuk kegunaan 
tunggal.

Bateri digunakan secara luas dalam peralatan elektrik 
dan elektronik. Selain daripada hayat bateri, pengguna 
perlu memberikan perhatian pada masalah kebocoran 
pada bateri dan kandungan logam berat dalam bateri.

Majlis Pengguna Hong Kong telah menjalankan kajian 
terhadap 40 jenis jenama bateri kegunaan tunggal saiz 
AA dan AAA, iaitu 22 model alkali dan 18 jenis model 
karbon-zink. Ciri-ciri yang diuji, antaranya hayat bateri, 
kebocoran elektolit dan analisis logam berat.

Berdasarkan tahap yang ditetapkan oleh Direktif 
Kesatuan Eropah (European Union, EU Directive) pada 
perlindungan persekitaran, semua model alkali lulus 
dalam ujian analisis logam berat.

Dalam beberapa model karbon-zink, kandungan logam 
berat seperti merkuri dan kadmium didapati melebihi 
tahap EU.

1. Merkuri yang ditemui adalah 7 kali ganda daripada 
tahap yang ditetapkan.

2. Kadmium adalah sebanyak 6 kali daripada tahap 
yang ditetapkan.

Direktif EU menetapkan bahawa bateri yang mengandungi 
lebih daripada 0.00005 peratus merkuri dan 0.002 
peratus kadmium adalah dilarang untuk dipasarkan di 
Kesatuan Eropah.

Direktif EU juga menetapkan bateri perlu dilabelkan 
dengan simbol kimia ‘Pb’, jika ia mengandungi lebih 
daripada 0.004 peratus plumbum dalam kandungannya. 
Didapati bahawa semua model karbon-zink yang 
diuji mengandungi plumbum yang melebihi had yang 
dibenarkan bagi pelabelan tambahan dalam Direktif 

EU. Sesetengah model tidak mempunyai pelabelan 
tambahan ini.

Di Hong Kong, tiada peraturan tentang kandungan logam 
berat atau sistem kitar semula bagi bateri kegunaan 
tunggal. Jika bateri digunakan dengan betul, logam 
berat dalamnya secara umum tidak akan mempengaruhi 
kesihatan pengguna.

Namun begitu, logam berat tersebut boleh mencemarkan 
alam sekitar. Oleh yang demikian, Majlis Pengguna 
Hong Kong mendesak pengeluar bateri supaya tidak 
menggunakan logam berat, termasuk merkuri dan 
kadmium dalam bateri bagi mengelakkan pencemaran.

Kebocoran elektrolit akan merosakkan peranti elektrik 
jika bateri yang bocor itu dibiarkan dalam peralatan 
tersebut dalam jangka masa yang panjang. Semua 
model bateri yang diuji didapati mematuhi standard 
resistansi kebocoran elektrolit International Electronical 
Committee (IEC). 

Namun begitu, dalam ujian yang dilakukan oleh 
Majlis Pengguna Hong Kong, iaitu simulasi kecuaian 
penggunaan, kebocoran ditemui dalam 10 model yang 
diuji. Oleh itu, bagi mengelakkan kebocoran, pengguna 
diingatkan supaya tidak membiarkan bateri dalam 
peranti, jika tidak menggunakan peranti itu dalam jangka 
masa yang panjang.

Untuk hayat bateri, model alkali bertahan lebih lama 
daripada model karbon-zink bagi kegunaan jangka 
panjang, sederhana dan pendek tanpa mengira saiznya. 
Jangka kegunaan bateri alkali adalah 1.5 – 2.5 kali lebih 
baik jika berbanding dengan bateri karbon-zink. 

Walaupun bateri karbon-zink lebih murah harganya, 
tetapi penggunaan bateri alkali dapat mengurangkan 
sisa. Untuk tujuan lestari, pengguna digalakkan supaya 

... bersambung ke muka 8

Produk Luput 
Tarikh Masih 
Dijual Di 
Pasar Raya 
Besar

Masih terdapat banyak produk makanan yang telah 
tamat tarikh luputnya dijual di pasar raya besar. Ini 
berdasarkan kepada pemantauan yang telah dilakukan 
oleh Gabungan Persatuan-Persatuan Pengguna 
Malaysia (FOMCA), yang telah menjalankan operasi 
pemeriksaan di beberapa buah pasar raya besar di 
Lembah Klang. Hasil daripada pemantauan tersebut, 
sebanyak 75 produk makanan yang telah tamat tarikh 
luputnya diperoleh. 

Tindakan pasar raya besar yang masih menjual 
produk makanan yang telah tamat tempohnya boleh 
menimbulkan kebimbangan kepada pengguna tentang 
tahap keselamatan produk makanan tersebut. Justeru, 
FOMCA telah mendesak Kementerian Kesihatan 
Malaysia supaya menguatkuasakan Peraturan Makanan, 
1988 agar produk makanan yang telah tamat tarikh 
luputnya dikeluarkan daripada rak jualan. Kementerian 
perlu mengenakan tindakan yang tegas terhadap kedai 
yang masih menjual produk makanan yang telah tamat 
tarikh luputnya.

Selain itu, FOMCA juga menggesa semua produk 
makanan mesti diletakkan tarikh luput. Label tarikh 
luput perlu menggunakan format yang jelas dan mudah 
untuk dibaca, sebagaimana keperluan dalam Peraturan 
14, iaitu ‘tarikh hendaklah ditandakan atau diukir secara 
tetap pada pembungkusan’. Ukuran dan fon pada label 

mestilah mematuhi keperluan Peraturan Makanan. Masih 
terdapat pengeluar produk makanan yang meletakkan 
label tarikh luput di bahagian yang sukar dilihat serta 
saiz fon yang kecil sehingga sukar untuk dibaca. 
Terdapat juga label tarikh luput yang digunakan mudah 
ditanggalkan bagi tujuan pelabelan atau penandaan 
semula tarikh.

Pengambilan produk makanan yang telah tamat 
tempohnya dikhuatiri boleh menimbulkan masalah 
kesihatan kepada pengguna. Ini disebabkan produk 
yang telah tamat tempohnya berkemungkinan untuk 
menghasilkan bahan kimia dan biologi berbahaya yang 
berpunca daripada bakteria / kulat / cendawan, yang 
membiak dan berubah dalam komposisi kimia makanan 
dari semasa ke semasa (seperti degradasi lemak dalam 
makanan).

Pelabelan tarikh luput produk makanan terletak di 
bawah Peraturan Makanan 1985, iaitu di bawah bidang 
kuasa Kementerian Kesihatan Malaysia. Peraturan 9 
dan 14 dalam Peraturan Makanan 1985 menetapkan 
keperluan pelabelan makanan dan penandaan tarikh. 
Tarikh luput (penandaan tarikh) merupakan sebahagian 
daripada keperluan pelabelan minimum bagi makanan, 
sebagai asas dalam menentukan hak pengguna untuk 
mendapatkan maklumat dan keselamatan terpelihara.

Penggunaan Berhemat

Pengambilan produk 
makanan yang telah 
tamat tempohnya 
dikhuatiri boleh 
menimbulkan 
masalah kesihatan 
kepada pengguna.

Kewangan

Nilai masa bagi wang

Bayangkan jika anda ditawarkan sejumlah wang dan 
ditanya sama ada anda ingin menerima wang tersebut 
sekarang ataupun setahun akan datang. Atau anda 
fikirkan tentang nilai RM1, apa yang anda boleh beli 5 
tahun dahulu, apa yang anda boleh beli sekarang dan 
juga masa hadapan? Justeru, adakah anda memilih 
untuk menerima wang itu sekarang ataupun pada masa 
hadapan?

Ini merupakan prinsip penting ekonomi yang menyatakan 
bahawa selagi wang boleh memperoleh faedah, maka 
nilai wang tersebut adalah lebih tinggi sebaik sahaja 
wang tersebut diterima. Konsep ini menjelaskan nilai 
masa bagi wang, yang juga dikenali sebagai ‘nilai kini 
terdiskaun’.

Sekiranya anda mendepositkan wang ke dalam akaun 
simpanan dengan pulangan kadar faedah 5 peratus 
setahun, RM1,000 yang disimpan sekarang akan 
mempunyai nilai sebanyak RM1,050 dalam tempoh 
setahun (RM1,000 x 1.05). Manakala, RM1,000 
yang diterima setahun daripada sekarang hanya 
bernilai RM952.38 hari ini (RM1,000 dibahagi dengan 
1.05). Pendaraban digunakan apabila jumlah ringgit 
didepositkan ke dalam akaun yang memperoleh faedah. 
Ini disebabkan dari sekarang sehingga masa hadapan, 
faedah diperoleh secara berterusan.

Pembahagian pula digunakan untuk mewakili kerugian 
yang dialami sepanjang tempoh jumlah ringgit tidak 
didepositkan ke dalam akaun simpanan yang memperoleh 
faedah. Ia adalah semudah itu!

Daripada gambaran tersebut, anda dapat perhatikan 
bahawa wang mempunyai nilai masa. Sekiranya perkara 
lain tetap sama, nilai semasa sejumlah wang sekarang 
adalah lebih besar berbanding sejumlah wang yang 
sama diterima pada masa hadapan.

Kuasa Faedah Kompaun

Berapa pentingkah untuk menyimpan wang bagi 
tabungan sekarang, jika dibandingkan pada hari 
kemudian?

Merujuk jadual (di muka 6), ketiga-tiga individu ini – 
Ahmad, Siti dan Zainal melabur secara konsisten, 
iaitu RM3,000 dengan pulangan yang sama sebanyak 
10 peratus setiap tahun. Bagaimanapun, mereka 
memulakan pelaburan pada usia yang berbeza-beza. 
Ahmad pada usia 18 tahun, Siti pada usia 22 tahun dan 
Zainal pada usia 30 tahun.

Apabila ketiga-tiga mereka bersara pada usia 55 tahun, 
Ahmad mempunyai lebih banyak wang berbanding Siti 
dan Zainal. Dia mempunyai RM467,913, manakala Siti 
RM449,773 dan Zainal RM360,300 masing-masing. 

Memahami 
Nilai Wang

Kewangan

Ahmad melabur pada usia 18 tahun 
dengan pulangan 10% setahun

Siti melabur pada usia 22 tahun 
dengan pulangan 10% setahun

Zainal melabur pada usia 30 tahun 
dengan pulangan 10% setahun

18 3,000 3,300

19 3,000 6,930

20 3,000 10,923

21 3,000 15,315

22 3,000 20,147 3,000 3,300

23 22,162 3,000 6,930

24 24,378 3,000 10,923

25 26,815 3,000 15,315

26 29,497 3,000 20,147

27 32,447 3,000 25,462

28 35,691 3,000 31,308

29 39,260 3,000 37,738

30 43,187 41,512 3,000 3,300

31 47,505 45,664 3,000 6,930

32 52,256 50,230 3,000 10,923

33 57,481 55,253 3,000 15,315

34 63,229 60,778 3,000 20,147

35 69,552 66,856 3,000 25,462

36 76,508 73,542 3,000 31,308

37 84,158 80,896 3,000 37,738

38 92,574 88,985 3,000 44,812

39 101,832 97,884 3,000 52,594

40 112,015 107,672 3,000 61,153

41 123,216 118,439 3,000 70,568

42 135,538 130,283 3,000 80,925

43 149,092 143,312 3,000 92,317

44 164,001 157,643 3,000 104,849

45 180,401 173,407 3,000 118,634

46 198,441 190,748 3,000 133,798

47 218,285 209,823 3,000 150,477

48 240,113 230,805 3,000 168,825

49 364,125 253,885 3,000 189,007

50 290,537 273,274 3,000 211,208

51 319,591 307,201 3,000 235,629

52 351,550 337,921 3,000 262,492

53 386,705 371,713 3,000 292,041

54 425,376 408,885 3,000 324,545

55 467,913 449,773 3,000 360,003

Jumlah Pelaburan RM15,000 Jumlah Pelaburan RM24,000 Jumlah Pelaburan RM75,000

Ahmad bukan sahaja mempunyai lebih banyak wang 
pada usia 55 tahun, malah dia juga telah melabur jumlah 
wang yang paling sedikit, iaitu RM15,000 berbanding Siti 
yang melabur RM24,000 dan Zainal RM75,000.

Contoh di atas berpunca daripada faedah kompaun, iaitu 
faedah tambahan yang diperoleh atas jumlah simpanan 
asal ditambah dengan faedah yang diterima.

Kuasa faedah kompaun menunjukkan bahawa jika anda 
menabung lebih awal, maka lebih tinggi faedah terkumpul 
yang diperoleh dalam pelaburan asal anda. 

Ringkasnya, lebih banyak wang disimpan sekarang, 
maka lebih cepat bagi anda memenuhi impian anda. 
Jadi, bilakah masa terbaik untuk memulakan simpanan? 
Pastikan SEKARANG juga!

Sumber: Agensi Kaunseling dan Pengurusan Kredit (AKPK)

Alam Sekitar

Kepentingan 
Bekalan Air 
Yang Mampan

Pembangunan yang tidak terancang telah mengakibatkan 
pelbagai masalah global. Kekurangan bekalan air bersih 
yang mencukupi untuk minuman dan bercucuk tanam 
merupakan salah satu daripada masalah global tersebut. 

Walaupun 70 peratus daripada bumi adalah terdiri 
daripada air, sejumlah 97 peratus air terdiri daripada 
air laut yang terlalu masin untuk diminum, mahupun 
digunakan untuk bercucuk tanam. Sejumlah 70 peratus 
air tawar pula, terkunci di kutub utara dan selatan dalam 
bentuk ais, manakala lebih kurang 30 peratus air tawar 
terdapat dalam tanah dan wujud sebagai air bawah 
tanah. Justeru, air tawar yang tersedia untuk digunakan 
oleh manusia adalah kurang daripada satu peratus. 
Sumber air tawar tersebut adalah sungai dan tasik.

Penempatan manusia selalunya tertumpu kepada 
lembah sungai dan sekitar tasik disebabkan oleh tanah 
yang subur untuk bercucuk tanam. Namun, disebabkan 
kebolehan manusia untuk bercucuk tanam secara besar-
besaran, maka jumlah penduduk yang meningkat secara 
mendadak telah membawa kepada keperluan bekalan 
air yang terlalu tinggi, yang tidak boleh ditampung oleh 
alam semula jadi. Salah satu contoh kerosakan alam 
semula jadi disebabkan oleh kerakusan manusia adalah 
kejadian Laut Aral di Kazakhstan, yang sebesar 68,000 
m2, yang hanya mengambil masa lebih kurang 20 tahun 
untuk kering sepenuhnya.

Satu pertiga daripada penduduk dunia menggunakan air 
bawah tanah untuk menyelesaikan masalah kekurangan 
bekalan air. Walau bagaimanapun, tindakan ini hanya 
merupakan penyelesaian yang sementara kerana jumlah 
air yang dipam keluar adalah jauh lebih tinggi daripada 
jumlah air bawah tanah yang diperbaharui secara semula 
jadi.

Isu air boleh dikategorikan 
kepada sembilan masalah 
seperti berikut:

1)  Jumlah penduduk yang ramai
 Bekalan air mentah yang sedia ada di sesuatu 

kawasan boleh kehabisan jika jumlah penduduk 
bertambah secara drast ik.  Proses untuk 
menyalurkan air daripada kawasan lain ke bandar 
boleh memberi kesan negatif kepada flora dan fauna 
serta aktiviti pertanian di kawasan tersebut. Sistem 
rawatan kumbahan yang tidak berkesan juga boleh 
menyumbang kepada pencemaran sungai dan tasik.

2)  Masalah yang timbul akibat daripada  
pembinaan empangan air

 Pembinaan empangan di kawasan tadahan air boleh 
mengakibatkan kerosakan ekosistem dan juga 
memberi kesan kepada penempatan di kawasan 
terbabit. Kos pembinaan empangan air juga amat 
tinggi dan boleh memberi beban kepada rakyat. 

3)  Perubahan cuaca akibat daripada kesan  
rumah hijau

 Pembangunan dunia yang pesat telah menyumbang 
kepada peningkatan kadar gas-gas rumah hijau, 
yang boleh mengakibatkan penipisan lapisan ozon. 
Perkara ini telah mengakibatkan perubahan cuaca 
yang serius hingga menyebabkan kemarau yang 
berpanjangan di beberapa buah negara, seperti 
Somalia, Ethiopia dan Kenya.

Bekalan air mentah yang 
sedia ada di sesuatu kawasan 
boleh kehabisan jika jumlah 
penduduk bertambah secara 
drastik. 

Alam Sekitar

4)  Pencemaran daripada baja yang 
digunakan untuk aktiviti bercucuk  
tanam

 Aktiviti-aktiviti bercucuk tanam yang tidak lestari 
boleh mengakibatkan pengaliran air yang dicemari 
oleh baja ke sungai dan tasik. Ini boleh menyebabkan 
eutrofikasi, yang seterusnya membawa kepada 
kekurangan air mentah yang boleh digunakan.

5)  Pencemaran air bawah tanah oleh bahan 
kimia

 Peningkatan aktiviti mengepam air keluar daripada 
sumber bawah tanah boleh mengakibatkan 
pencemaran bakteria dan bahan-bahan kimia 
kepada sumber air tersebut.

6)  Kehilangan seluruh tasik dan sungai
 Pelbagai faktor, seperti peningkatan suhu 

dunia berserta dengan kecuaian manusia, telah 
mengakibatkan kekeringan air yang sepenuhnya di 
beberapa buah tasik dan sungai, seperti Aral Lake 
di Kazakhstan dan Yellow River di China.

7)  Kejatuhan pengeluaran hasil pertanian
 Masalah kekurangan bekalan air yang berleluasa 

telah membawa kepada kejatuhan pengeluaran 
hasil pertanian. Bekalan makanan yang terjejas 
itu menyebabkan negara-negara tersebut perlu 
mengimport bahan makanan dari luar negara, yang 
boleh menyebabkan masalah peningkatan harga 
barang dan kos hidup.

8)  Kekeringan tanah pertanian
 Tanah pertanian yang kering boleh menyebabkan 

garam terkumpul di dalam tanah. Ini boleh 
mengganggu kesuburan tanah. Penggunaan 
air bawah tanah secara berlebihan juga boleh 
menambah kepada pengeringan tanah. Pengeringan 
tanah yang kritikal boleh mengakibatkan hakisan 

dari muka 3 ....

bertukar daripada bateri kegunaan tunggal kepada 
bateri yang boleh dicas semula. Ini bukan sahaja 
menjimatkan kos, tetapi juga dapat menyumbang 
kepada perlindungan alam sekitar.

Berikut adalah tip yang boleh diamalkan apabila 
menggunakan bateri:
1. Menyemak tarikh luput pada bateri, kerana 

kuasa bateri akan luput berdasarkan masa. Oleh 
itu, pilih bateri yang baru dikeluarkan daripada 
kilang.

2. Memilih saiz dan pek bateri yang sesuai dengan 
keperluan anda walaupun harga pek besar 
biasanya lebih murah, tetapi anda mungkin tidak 
memerlukannya.

3. Mengeluarkan semua bateri daripada peranti 
jika peranti tersebut tidak digunakan dalam 
tempoh yang panjang

4. Memasang bateri dengan betul. Jangan 
memasang pada terminal negatif dan positif 
yang salah.

5. Menukar semua set bateri pada masa yang 
sama

6. Menyimpan bateri di tempat yang sejuk dan 
kering

Pengguna harus berhati-hati semasa menggunakan 
bateri. Bateri yang telah luput tarikhnya tidak dibuang 
ke dalam tong sampah secara terus. Buangkan ke 
dalam tong kitar semula yang khas untuk bateri atau 
hubungi pihak tertentu seperti Jabatan Alam Sekitar 
untuk maklumat yang selanjutnya.

Sumber: www.konsumerkini.net.my

oleh angin, yang sekali gus menerbangkan 
permukaan tanah yang subur jauh daripada tapak 
pertanian. 

9)  Kematian akibat penyakit bawaan air
 Masalah kekurangan air boleh menyebabkan 

masalah sistem sanitasi yang tidak kompetitif. Ini 
menyebabkan penularan penyakit bawaan air, 
seperti kolera, botulisme, tifoid dan polio. Statistik 
menunjukkan bahawa seorang kanak-kanak 
meninggal dunia pada setiap 21 saat disebabkan 
oleh penyakit bawaan air.

Kewujudan bekalan air bersih secara berterusan boleh 
menjadi suatu yang realiti sekiranya amalan penggunaan 
air yang baik dapat disemaikan dalam kehidupan 
seharian masyarakat Malaysia. Sikap tidak membazirkan 
air, dasar alam sekitar yang kompetitif serta amalan 
pertanian yang lestari merupakan beberapa cara untuk 
memastikan kelestarian bekalan air bersih.

Kesihatan

Pernahkah anda mendengar keluhan sebegini? “Ish! 
Seriklah aku makan kenduri kat rumah dia tu. Merana 
perut aku kena cirit-birit dan muntah-muntah!”

Cirit-birit dan muntah-muntah merupakan antara tanda-
tanda keracunan makanan. Sama ada anda sebagai 
penganjur majlis atau sebagai tetamu, anda tentu tidak 
ingin kejadian keracunan makanan berlaku dalam mana-
mana majlis kenduri.

Justeru, artikel ini menyediakan panduan mudah untuk 
mencegah kejadian keracunan makanan dalam majlis 
kenduri-kendara untuk penganjur majlis dan tetamu.

Panduan Untuk Penganjur Majlis

Jika menggunakan khidmat syarikat katerer:

a)  Pastikan premis katerer berdaftar dengan 
Kementerian Kesihatan.

 Di bawah Jadual Pertama (Peraturan 3), Peraturan-
Peraturan Kebersihan Makanan 2009, semua 
premis katerer mesti berdaftar dengan Kementerian 
Kesihatan.

 (Nota: Anda digalakkan menyenaraikan beberapa 
calon syarikat katerer terlebih dahulu dan pastikan 
ini adalah kriteria pertama yang anda nilai dalam 
memilih calon syarikat katerer).

b)  Dapatkan status tahap kebersihan premis.
 Setelah mengenal pasti bahawa premis calon syarikat 

katerer tersebut berdaftar dengan Kementerian 
Kesihatan, semak status tahap kebersihan premis 

tersebut dengan Pejabat Kesihatan yang premis 
tersebut berada.

 Pilih premis yang mempunyai markah penilaian 
tahap kebersihan paling tinggi.

c)  Pantau pengendalian makanan semasa majlis 
berlangsung.
• Pastikan makanan diangkut dengan kenderaan 

yang bersih.
• Pastikan stok makanan tidak diletak di atas 

lantai.
• Pastikan makanan sentiasa dihidang dalam 

keadaan panas.
• Pastikan makanan dihidang dalam bekas yang 

bersih dan bertutup.
• Pastikan pengendali makanan memakai 

pakaian yang bersih serta memakai pakaian 
pelindung seperti; apron, penutup kepala, 
kasut.

• Pastikan pengendali makanan menggunakan 
kain lap yang khusus untuk kegunaan yang 
berbeza. Contoh:
o kain lap warna kuning untuk mengelap 

meja,
o kain lap warna putih untuk mengelap 

pinggan.
• Pastikan pengendali makanan sentiasa 

membasuh tangan selepas mengendalikan 
sampah atau benda yang kotor.

• Pastikan peralatan yang digunakan untuk 
mengendalikan makanan adalah bersih.

• Past ikan pengendal i  makanan t idak 
mengamalkan tabiat buruk seperti; merokok, 
meludah merata-rata, dan sebagainya.

Jamuan 
Kenduri-
Kendara, 

Jangan Sampai 
Perut Merana

Kesihatan

• Pastikan pengendali makanan tidak menyentuh 
makanan dengan tangan secara langsung.

• Pastikan perkakas seperti pinggan mangkuk 
dibasuh dengan bersih sebelum digunakan 
semula.

• Pastikan kemudahan pembuangan sisa 
makanan disediakan oleh syarikat katerer. 

Jika makanan disediakan sendiri:

a)  Pemilihan bahan mentah
• Pilih bahan mentah yang segar dan berkualiti. 

Jika menggunakan ramuan dalam tin, pastikan 
tin masih berkeadaan elok, tidak kemek, tidak 
kembung dan tidak berkarat.

• Pilih ramuan yang masih belum luput tarikh, 
jika berkenaan.

b)  Penyediaan bahan mentah
• Disediakan di tempat yang bersih. Gunakan 

peralatan / perkakas yang:
o bersih,
o tidak berkarat,
o mudah dicuci.

• Tempat penyediaan bahan mentah hendaklah 
berasingan daripada tempat memasak/ 
penyediaan makanan yang tidak dimasak.

• Bahan dibasuh menggunakan bekalan air yang 
bersih dan selamat.

• Sisa bahan mentah dibuang dalam bekas yang 
bertutup.

c)  Memasak
• Gunakan peralatan / perkakas yang bersih, 

tidak berkarat dan mudah dicuci.
• Gunakan peralatan / perkakas yang berasingan 

daripada peralatan / perkakas yang digunakan 
untuk mengendalikan bahan mentah.

• Elakkan memasak makanan terlalu awal. 
(Nota: Bilangan kuman dalam makanan akan 
meningkat seiring dengan pertambahan masa 
selepas ia dimasak).

• Pastikan makanan dimasak secukupnya.

d)  Menghidang makanan
• Pastikan makanan dihidang dalam bekas yang 

bersih dan bertutup.
• Pastikan makanan sentiasa dipanaskan.
• Sediakan perkakas seperti senduk dan 

penyepit yang bersih dan mencukupi.
• Sediakan kemudahan pembuangan sisa 

makanan yang mencukupi. 

Panduan Untuk Tetamu

1.  Amalkan konsep lihat, hidu dan rasa.
a)  Lihat

• Adakah terdapat tanda-tanda makanan 
telah rosak seperti berbuih atau berlendir?

• Adakah terdapat kesan hurungan serangga 
seperti telur lalat dan sebagainya?

b)  Bau
• Adakah makanan berbau pelik atau tidak 

menyenangkan?
c)  Rasa

• Adakah makanan tersebut terasa seperti 
basi, pelik atau tidak menyenangkan?

 Jika ya, jangan makan makanan itu dan maklumkan 
kepada tuan rumah atau penganjur majlis.

2.  Basuh tangan sebelum makan.

3. Jangan sentuh makanan yang dihidangkan dengan 
tangan.

4. Gunakan senduk / penyepit makanan yang 
disediakan.

Sumber: Bahagian Keselamatan dan Kualiti Makanan, Kementerian 
Kesihatan Malaysia.

KARYA KEPENGGUNAAN
Kemukakan karya-karya menarik berkaitan kepenggunaan (dalam bentuk cerpen, pantun, 
sajak, gambar, berita, pandangan, komen, risalah, poster dan lain-lain) ke alamat berikut:

Bahagian Gerakan Kepenggunaan
Kementerian Perdagangan Dalam Negeri, Koperasi dan Kepenggunaan,
Aras 4, Lot 2G3, Presint 2,
Pusat Pentadbiran Kerajaan Persekutuan, 
62623 Putrajaya
Tel  : 03-8882 5979
Faks  : 03-8882 5983
E-mel : bk@kpdnkk.gov.my

Pastikan setiap sumbangan karya 
disertakan nama, nombor kad 
pengenalan dan alamat penuh. 
Karya-karya bertuah yang 
tersiar dalam Buletin 
Generasi Pengguna 
akan memenangi 
hadiah misteri yang 
menarik!!

Permainan

S.W.O.T
Objektif Permainan

• Mengenal pasti kelebihan ataupun kelemahan 
kumpulan.

• Menggalakkan ahli kumpulan berbincang 
berkenaan potensi kumpulan supaya berkembang 
melalui strategi dan langkah-langkah yang 
dicadangkan.

Peralatan

• Marker pen
• Kertas
• Pen dan pensel
• Flip-chart

Kaedah Permainan: 

• Organisasi berkembang pesat selaras dengan perkembangan era globalisasi. Persaingan 
menjadi semakin sengit. Setiap organisasi perlu menjalankan analisis diri bagi mengetahui 
sejauh mana kekuatan dan kelemahan bagi menghadapi pesaing dan ancaman luar.

• Ahli kumpulan diberikan peranan yang berbeza, umpama sebagai organisasi perniagaan, 
politik dan sebagainya. 

• Setiap kumpulan dikehendaki membuat perbincangan strategik berdasarkan konsep 
S.W.O.T iaitu:-
i. Kenal pasti kelebihan ataupun kekuatan.
ii. Kenal pasti kelemahan.
iii. Kenal pasti peluang-peluang.
iv. Kenal pasti ancaman.

• Bincangkan langkah-langkah yang boleh dilakukan bagi membuat pelan tindakan 
berasaskan hasil analisis S.W.O.T di atas.

• Setiap kumpulan dikehendaki membuat persembahan hasil perbincangan itu.
• Pada akhir sesi, fasilitator membuat rumusan dan kesimpulan penting dan ringkas.

KELEBIHAN KELEMAHAN

PELUANG ANCAMAN

